
	ՀԻՄՆԱՎՈՐՈՒՄ
««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի  N 1910-Ն որոշման մեջ փոփոխություններ և լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու և գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է ՀՀ Լոռու մարզի Տանձուտ, Ձորագետ, Դեբեդ և Փամբակ գետերում առավել հրատապ հատվածների մաքրման աշխատանքների իրականացման, ինչպես նաև փաստաբանական ծառայությունների ձեռքբերման անհրաժեշտությամբ։ 

	
	          2.Ընթացիկ իրավիճակը և խնդիրները

ՀՀ փոխվարչապետի մոտ 16.02.2026թ. տեղի է ունեցել գետերի հուների մաքրման գործընթացի կազմակերպման և աշխատանքների իրականացման ուղղությամբ ձեռնարկված քայլերի վերաբերյալ քննարկում։ Հաշվի առնելով հարցի հրատապությունը, ինչպես նաև աղետներից խուսափելու անհրաժեշտությունը, քննարկման արդյունքներով առաջարկվել է ձեռնարկել բոլոր անհրաժեշտ միջոցները աշխատանքների շուտափույթ մեկնարկն ապահովելու համար, ինչպես նաև առաջարկվել է հրատապության հիմքով իրականացնել մեկ անձից գնում և մաքրման աշխատանքները պատվիրակել «Մելիորացիա» ՓԲԸ-ին (ՓՎ/38-2026 արձանագրություն)։
Ջրային կոմիտեն դիմել է ՀՀ մարզպետների աշխատակազմերին՝ առաջարկելով ներկայացնել մարզի տարածքում գետերի հուների մաքրման անհրաժեշտություն ունեցող հատվածների ցանկերը՝ առանձնացնելով առավել հրատապ հատվածները։ Ներկայացված առաջարկներից առավել հրատապ են ընտրվել ստորև ներկայացված աղյուսակում ներառված  աշխատանքները (դրական փորձագիտական եզրակացությունները կցվում են)։
Միաժամանակ, 01.04.2026թ Ջրային կոմիտեին է դիմել «ՀԱՐԱՎԿՈՎԿԱՍՅԱՆ ԵՐԿԱԹՈՒՂԻ» ՓԲԸ-ն՝ նշելով, որ 2026թ. մարտին Փամբակ և Դեբեդ գետերի ջրերի բարձրացման հետևանքով ստեղծվել են ռիսկային գոտիներ, որոնք կարող են վտանգել գնացքների անվտանգ երթևեկությունը։ Նշված ռիսկային գոտիները գտնվում են Վանաձոր-Փամբակ երկաթուղային վազուրդի 2151 կմ-ում, Հաղպատ կայարանին կից 2604 կմ, Սանահին կայարանում՝ 2613 կմ, Ախթալա կայարանում՝ 2594 կմ հատվածներում։ Նույն խնդրի կապակցությամբ Ջրային կոմիտեին է դիմել նաև ՀՀ Լոռու մարզպետը (ներկայացրել է ամփոփ նախահաշիվ, կցվում է)՝ հիմք ընդունելով «ՀԱՐԱՎԿՈՎԿԱՍՅԱՆ ԵՐԿԱԹՈՒՂԻ» ՓԲԸ-ի՝ իրեն ուղղված գրությունը (գրությունները կցվում են)։ 



	Հ/Հ
	Օբյեկտի անվանումը
	Նախահաշվային արժեք, հազար դրամ
	Տևողությունը՝ համաձայն նախագծողի կողմից ներկայացված տեղեկատվության

	1
	ՀՀ Լոռու մարզի Վանաձոր քաղաքի Տանձուտ գետի հունի մաքրում
	304,382.8
	2 ամիս

	2
	ՀՀ Լոռու մարզի Արևածագի ջրամբարի դելտայի մոտ Ձորագետ գետի հունի մաքրում
	61,684.03
	2 ամիս

	3
	ՀՀ Լոռու մարզի Շնող բնակավայրի տարածքում Դեբեդ գետի հունի մաքրում
	25,766.3
	2 ամիս

	4
	ՀՀ Լոռու մարզի Եղեգնուտ բնակավայրի տարածքում Փամբակ գետի հունի մաքրում
	9,910.13
	2 ամիս

	5
	ՀՀ Լոռու մարզի Դեբեդ գետի երկայնքով երկաթուղու մի քանի հատվածների ափերի ամրացման աշխատանքներ
	44,784.9
	3 ամիս

	
	Ընդամենը
	446,528.2
	



Գարնանը գետերի հնարավոր վարարումների ռիսկերից խուսափելու համար աշխատանքներն արդեն իսկ մեկնարկել են, հետևաբար, ֆինանսական միջոցները առաջարկում ենք նախատեսել 2-րդ եռամսյակում։ Անհրաժեշտ գումարը 5 աշխատանքների մասով կազմում է 446,528.2 հազար դրամ։

Ջրային կոմիտեի կարիքների համար` «Իրավական (փաստաբանական) խորհրդատվության ծառայության» ձեռքբերման նպատակով իրականացվել է ՋԿ-ԳՀԽԾՁԲ-24/6 ծածկագրով գնանշման հարցման մրցույթ՝ 2 չափաբաժնով։ 
Մրցույթում հաղթող է ճանաչվել «Դատագետ» ՍՊԸ-ն, որը յուրաքանչյուր չափաբաժնի համար առաջարկել է 1.880.000 մեկ միլիոն ութ հարյուր ութսուն հազար ՀՀ դրամ (ընդհանուրը 3,760.0 հազար դրամ) և որի հետ «Գնումների մասին» ՀՀ օրենքի 15-րդ հոդվածի 6-րդ մասի 1-ին կետի հիմքով 08.11.2024 թվականին կնքվել է պայմանագիրը, այն ուժի մեջ է մտել համապատասխան ֆինանսական միջոցների առկայության պարագայում՝ լրացուցիչ համաձայնագիր կնքելու միջոցով։ 25.12.2024թ. կնքվել է նաև համաձայնագիր, որով կնքված պայմանագիրը մտել է ուժի մեջ։ 10.06.2025թ. կնքվել է ևս մեկ համաձայնագիր 2025 թվականի համար։ ՀՀ կառավարության 19.12.2024թ. N 2032-Ն և 30.04.2025թ. N 533-Ն որոշումներով հատկացվել են համապատասխան չափով գումարներ, տարեվերջին հետ են վերադարձվել ՀՀ պետական բյուջե։
Հաշվի առնելով, որ 2026 թվականին դատական գործընթացները փաստաբանի կողմից շարունակելու համար անհրաժեշտ է կնքել նոր համաձայնագիր, ինչը հնարավոր է համապատասխան ֆինանսական միջոցների առկայությամբ, նախագծով առաջարկվում է հատկացնել 3,760.0 հազար դրամ։


	
	

	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարն առաջարկվում է վերաբաշխել «1004 Ոռոգման համակարգի առողջացում» ծրագրի  «31013 Փոքր և միջին ջրամբարների կառուցում» միջոցառմանը հատկացված գումարներից` 165,090.8 հազար դրամ՝ հաշվի առնելով, որ նախատեսված 9 ջրամբարի տեխնիկատնտեսական ուսումնասիրությունները նախատեսվում է իրականացնել ՎԶԵԲ-ի միջոցներով և ընթացակարգերով, ինչպես նաև նույն ծրագրի «31012 Գետերի և հեղեղատարների տեղամասերի ամրացման և մաքրման աշխատանքներ» միջոցառման «Գավառագետի հունի մաքրման և ափերի ամրացման աշխատանքներ» օբյեկտի համար հատկացված միջոցներից` 281,437.4 հազար դրամ (հաշվի առնելով 30.04.2026թ., 08.05.2026թ. և 15.05.2026թ. կայացած Ֆինանսատնտեսական նախարարական կոմիտեի նիստերի քննարկման արդյունքները): ՀՀ Գեղարքունիքի մարզի Գավառագետի հունի մաքրման և ափերի ամրացման աշխատանքների գնման գինը կազմում է 449 649 570  դրամ, 2026 թվականի պետական բյուջեով նախատեսված ֆինանասկան միջոցները կազմում են 395 300 300 ՀՀ դրամ։ ՀՀ Գեղարքունիքի մարզի Գավառագետի հունի մաքրման և ափերի ամրացման աշխատանքների ձեռքբերման ՋԿ-ՀԲՄԱՇՁԲ-26/3-Ա ծածկագրով մրցույթը հրապարակվել է 10.04.2026թ.-ին, հայտերը էլեկտրոնային ձևով www.armeps.am կայքի միջոցով բացվել են 2026 թվականի ապրիլի 23-ին։ Մասնակցության հայտ են ներկայացրել թվով 9 կազմակերպություններ։ Նվազագույն գնային առաջարկը կազմում է՝ 301 265 208 ՀՀ դրամ։ Ընթացակարգը գտնվում է հայտերի գնահատման փուլում։
[bookmark: _GoBack]Հաշվի առնելով, որ նվազեցումը հնարավոր է կատարել մրցույթը «Գնումների մասին» օրենքի 37-րդ հոդվածի 1-ին մասի 2-րդ կետի հիման վրա չկայացած հայտարարելու և նվազեցված արժեքով նոր մրցույթ կազմակերպելու միջոցով, ինչպես նաև ՀՀ կառավարության 04.05.2017թ. N 526-Ն որոշմամբ հաստատված կարգի 58-րդ կետի համաձայն՝ նշված հիմքով ընթացակարգը չկայացած կարող է հայտարարվել միայն ՀՀ կառավարության թույլտվությամբ որոշման նախագծով առաջարկվում է թույլատրել Ջրային կոմիտեին՝ ՀՀ Գեղարքունիքի մարզի Գավառագետի հունի մաքրման և ափերի ամրացման աշխատանքների ձեռքբերման նպատակով 2026 թվականի ապրիլի 10-ին հայտարարված «ՋԿ-ՀԲՄԱՇՁԲ-26/3-Ա» ծածկագրով գնման ընթացակարգը հայտարարել չկայացած՝ գնման պահանջի դադարման հիմքով։
Փաստաբանական ծառայության համար անհրաժեշտ 3,760.0 հազար դրամն առաջարկվում է վերաբաշխել վարչական ապարատի ծախսերի շրջանակներում՝ պահնորդական ծառայությունների ձեռքբերման համար իրականացված գնումների արդյունքում առաջացած տնտեսված միջոցներից։



	
	4.Կարգավորման նպատակը և բնույթը
Հակահեղեղային միջոցառումների շրջանակում Տանձուտ, Ձորագետ, Դեբեդ և Փամբակ գետերում գետերի խնդրահարույց հատվածների մաքրում։ 


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է Ջրային կոմիտեի կողմից:

	
	6.Ակնկալվող արդյունքը

Հակահեղեղային միջոցառումների շրջանակում Տանձուտ, Ձորագետ, Դեբեդ և Փամբակ գետերում գետերի խնդրահարույց հատվածների մաքրում։


	
	  7. Տեղեկատվություն

Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
Որոշման նախագծի ընդունմամբ այլ նորմատիվ իրավական ակտեր ընդունել անհրաժեշտ չէ:

  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 18.11.2021թ. N 1902-Լ որոշման ՏԿԵՆ բաժնի 86.1 միջոցառում։ 



